
Prakata

Alhamdulillah, dengan Izin serta taufiq dan hidayah dari-Nya, 
telah membuka ruang dan kesempatan kepada kami mengumpul 
dan menyelesaikan suntingan buku ini dengan jayanya. Dalam 
membicarakan aspek alam sekitar, pembangunan dan keupayaan 
sesebuah habitat (bandar) untuk terus berkembang sejajar dengan 
Dasar Alam Sekitar Negara, buku ini telah memilih untuk memberi 
perhatian terhadap isu persekitaran dan pembangunan di Malaysia 
yang merupakan realiti dan cabaran yang terpaksa dihadapi oleh 
masyarakat di dalamnya. Isu ini adalah cukup relevan dengan 
kehendak semasa, kerana isu perbandaran dan kelestarian 
semakin mendapat perhatian dan diperdebatkan hari ini adalah 
merangkumi isu persekitaran, pembangunan bandar, teknologi 
dalam pembangunan, kualiti hidup dan kesejahteraan bandar. 

Buku ini telah menumpukan perhatian terhadap isu-isu persekitaran 
yang merangkumi topik Pengangkutan di bandar dan kesannya 
kepada alam sekitar dan kualiti hidup masyarakat;  Kejiranan dan 
hubungannya dengan persekitaran; Pembangunan tanah terbiar: 
isu dan penyelesaiannya; Pembangunan berhadapan sungai: isu 
dan kesannya terhadap persekitaran dan Pengurusan sistem saliran 
dalam menangani masalah banjir di Batu Pahat, Johor. Manakala 
isu-isu pembangunan negara pula merangkumi   topik Kebanjiran 
pekerja asing dalam industri pembinaan di Malaysia; Persepsi 
pelancong terhadap fasiliti di Taman Negara Tanjung Piai, Johor dan 
Pengurusan teknologi sebagai satu disiplin ilmu di Malaysia: satu 
persepktif umum. Isu-isu persekitaran dan pembangunan di Malaysia 

telah dibahas dan dihuraikan dengan begitu menarik dan terfokus 
bertujuan bukan sahaja sebagai perkongsian ilmu, tetapi yang 
paling utama adalah sebagai mengisi percambahan ilmu, sama ada 
dalam bidang persekitaran, harta tanah, pembinaan dan pengurusan 
teknologi. Bab-bab dalam buku ini ditulis dengan selaras dan tepat 
pada masanya kerana ianya memenuhi kehendak dan  isu semasa. 
Adalah diharapkan buku ini dapat memberi kefahaman, gambaran 
dan pengetahuan yang jitu kepada mereka yang berminat terhadap 
isu-isu dalam bidang pengurusan persekitaran, pembangunan harta 
tanah dan teknologi di Malaysia.   

Semoga usaha yang dilakukan melalui penulisan buku ini dapat 
dimanfaatkan bukan sahaja kepada para pelajar di peringkat 
universiti malahan juga para perancang, pembuat dasar dan 
keputusan, orang perseorangan dan masyarakat yang berminat 
dalam isu-isu persekitaran dan pembangunan di Malaysia. 

Di kesempatan ini juga, kami  dengan berbesar hati merakamkan 
setinggi-tinggi penghargaan dan terima kasih kepada Penerbit 
UTHM yang telah banyak membantu bagi mempercepatkan proses 
penerbitan buku ini. Juga  kami tintakan penghargaan terima kasih 
kepada semua penyumbang makalah dalam buku ini. Diharapkan 
usaha-usaha sebegini dapat diteruskan di masa-masa akan datang. 
Terima kasih “Daun keladi”. 

